Шиликова Зоя Васильевна

Шиликова Зоя Васильевна (1940—2013) — коми кыв да литература велӧдысь, кывбур гижысь, Россияса нимӧдана велӧдысь (2012).
Олан туй
· 1940 — Чужис Кӧрткерӧс районса Шойнаты сиктын.
· 1962 — Помаліс Коми канмуса педагогика институтысь филология факультет.
· 2013, ода-кора тӧлысь 1 лун — Кувсис.
Велӧдан удж
1962 восянь З.В. Шиликова уджаліс чужан Шойнаты сиктас коми да роч кыв да литература велодысьӧн.
Гижан удж
Велӧдӧм кындзи Зоя Васильевна гижӧ кывбуръяс. Найӧс йӧзӧдлісны «Звезда» районнӧй газетын, «Войвыв кодзув», «Арт», «Би кинь» да «Чушканзі»республикаса журналъясын, «Коми му» да «Йӧлӧга» газетъясын.
Сылӧн кывбуръяс вылӧ гижӧма 30 сайӧ сьыланкыв (шылад тэчысьяс — Александр Уляшов, Ирина Латкина, Алексей Ген, Гений Горчаков. 2010 воын быд вося «Василей» гаж дырйи З.В. Шиликовалӧн «Ӧшкамӧшка» кывбур вылӧ сьыланкывйыс лои вермысьӧн «Челядьлы сьыланкыв» нимпасын (шылад тэчысьыс — А. Ген).
Нелямын воысь дырджык Зоя Васильевна веськӧдлӧм улын Шойнатыса школаын уджалӧ «Би кинь» литературно-творческӧй кружок.
Наградаяс
Коми Республикаса школаын нимӧдана велӧдысь (1993, ода-кора тӧлысь 18 лун).
· Россияса нимӧдана велӧдысь (2012, ӧшым тӧлысь 29 лун)

***
З.В. Шиликовалы
Водзвыв кö тöдны
Олöмлысь öдсö,
Нинöмысь эськö
Мортыд эз пов…

Енмыссянь вичмис
Чужан кыв видзны,
Челядьлысь сöвмöдны
Вежöр да лов.

Вöчöма ставсö,
Гижöма ставсö…
Тырмöма, майбыр,
Сямлун да вын.

Кывбурöн-висьтöн
Енбиыс письтіс,
Ставныслы тырмис
Шаньлун, пöсь кыв.

Челядьсянь аттьö,
Ёртъяссянь аттьö!
Комилы вöчöма
Сы мында бур!

Синва пыр талун
Казьтылам ставöн
Аньöс, код некор
Эз лэдзлывлы юр!

Пыдди пуктöмöн Э.А. Старцева, Ыджыдвидз сиктса коми кыв да литература велöдысь

